
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ 

ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին համապատասխան Հայաստանի Հանրապետության կառավարությունը  ո ր ո շ ու մ   է. 

1. Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ կապիտալ դրամաշնորհներ>> հոդվածով) 2010 թվականի երրորդ եռամսյամում հատկացնել 61,191 հազ.դրամ` Հայաստանի Հանրապետության Արմավիրի մարզպետարանին` Հայաստանի Հանրապետության Արմավիրի մարզի 4-րդ աստիճանի վնասվածություն ունեցող, քանդման ենթակա Ակնալիճ համայնքի Նաիրյան թաղամասի N 1 բազմաբնակարան շենքի բնակիչների վերաբնակեցման` բնակարանային խնդրի լուծման համար` համաձայն   հավելվածի:

2. Սահմանել, որ՝
1) սույն որոշման 1-ին կետում նշված անձանց բնակարանային խնդիրները լուծվում են անհատույց պետական ֆինանսական աջակցության (այսուհետ` աջակցության) տրամադրման միջոցով` շուկայից պատրաստի բնակելի տուն (բնակարան) ձեռք բերելու համար.

2) սույն որոշման 1-ին կետում նշված անձանց տրամադրված աջակցության չափից ցածր արժողությամբ բնակելի տան (բնակարանի) ձեռքբերման դեպքում արժեքների տարբերությունը մնում է աջակցություն ստացող անձի տրամադրության տակ, իսկ ավելի բարձրի դեպքում` 
արժեքների տարբերությունը լրացվում է աջակցություն ստացողի սեփական միջոցների հաշվին. 

3) աջակցության տրամադրման պայմանների կատարման և տրամադրվող գումարի նպատակային օգտագործման նկատմամբ կողմերի պարտավորություններն ու իրավունքները     սահմանվում     են     մարզպետի     և    քաղաքացու    մինջև`     Հայաստանի Հանրապետության օրենսդրությամբ սահմանված կարգով աջակցություն ստանալու մասին կնքված պայմանագրով.

4) աջակցության միջոցով բնակելի տան (բնակարանի) ձեռք բերման ժամկետը սահմանվում է աջակցություն ստացող քաղաքացու և մարզպետի մինջև աջակցության տրամադրման մասին պայմանագրի կնքման օրվանից 6 ամիս: 
3. Հայաստանի Հանրապետության Արմավիրի մարզպետին` սույն որոշման 1-ին կետում նշված անձանց աջակցությունը տրամադրել` Հայաստանի Հանրապետության կառավարության 2000 թվականի հոկտեմբերի 25-ի <<Հայաստանի Հանրապետության տարածքում (բացառությամբ աղետի գոտու վերականգնման առաջնահերթ ծրագրում ընդգրկված բնակավայրերի) քանդման ենթակա վթարային բնակելի տների բնակիչների բնակարանային խնդիրները լուծելու մասին>> N 682 որոշման 2-րդ կետի <<ա>> ենթակետով հաստատված կարգի դրույթների համաձայն:

ՀՀ քաղաքաշինության նախարար Վարդան  Վարդանյան

	ՀՀ կառավարության 

	Հայաստանի Հանրապետության Արմավիրի մարզի Ակնալիճ համայնքի Նաիրյան թաղամասի թիվ 1 բազմաբնակարան շենքի բնակիչների

	NN
	Ազգանունը, անունը
	Հասանելիք բնակարանի  սենյակների թիվը 
	Տրամադրվող ֆինանսական աջակցության չափը, հազ.դրամ

	1
	Բեգլարյան Սողոմոն Եղիշի
	2
	8,629.5

	2
	Հարությունյան Մայիսիկ Արտավազդի 
	1
	7,060.5

	3
	Գահամանյան Սեյրան Ալեքսանի
	1
	7,060.5

	4
	Տեփանյան Դանիել Գարուշի
	1
	7,060.5

	5
	Գրիգորով Ֆեդիկ Միսիրի
	2
	8,629.5

	6
	Գաբրիելյան Սամվել Ռաֆիկի
	1
	7,060.5

	7
	Վարդանյան Ռուզաննա Սաշայի
	2
	8,629.5

	8
	Բադալյան Կամսար Նապոլեոնի
	1
	7,060.5


ՀՀ քաղաքաշինության նախարար Վարդան  Վարդանյան
Տ Ե Ղ Ե Կ Ա Ն Ք- Հ Ի Մ Ն Ա Վ Ո Ր ՈՒ Մ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)

<<Հայաստանի Հանրապետության Արմավիրի մարզպետարանին գումար հատկացնելու մասին>> Հայաստանի Հանրապետության կառավարության որոշման նախագիծը մշակվել է ի կատարումն Մշտապես գործող տարածքային զարգացման և բնապահպանական նախարարական կոմիտեի 2010 թվականի մայիսի 27-ի նիստի N 24.11/[38754]-10 արձանագրության 2-րդ կետի հանձնարարականի: 

1.1
Կարգավորման հարաբերությունների ներկա վիճակը և առկա խնդիրները.

ՀՀ Արմավիրի մարզի Ակնալիճ գյուղի Նաիրյան թաղամասի N1 երեք հարկանի բազմաբնակարան շենքը կառուցվել է 1960 թվականին: Ըստ հատակագծի, շենքը ունի 41x12 չափեր, բարձրությունը 10 մետր:


Նշված շենքի տեխնիկական վիճակի մասին <<Հայսեյսմշին և ԿՊ ԳՀԻ>> ԲԲ ընկերության կողմից կատարած հետազննության արդյունքներով 2008 թվականի փետրվարի 11-ին տրված եզրակացության համաձայն շենքը գնահատվել է 4-րդ աստիճանի վնասվածության և վթարավտանգ: 


ՀՀ Արմավիրի մարզի Ակնալիճ գյուղի համայնքի ղեկավարի կողմից ներկայացված տվյալների համաձայն շենքում բնակվում էին 18 ընտանիք, որոնց բնակարանները սեփականաշնորհված են:

ՀՀ կառավարության 2009 թվականի դեկտեմբերի 10-ի N1447-Ն որոշման համաձայն  վերը նշված շենքի 9 ընտանիքների վերաբնակեցման բնակարանային խնդրի լուծման նպատակով նրանց տրամադրվել անհատույց պետական ֆինանսական աջակցություն` շուկայից պատրաստի բնակարան (բնակելի տուն) ձեռք բերելու համար:

Նշված շենքի բնակիչ Աշխեն Գալստյանի 3 անձերից բաղկացած ընտանիքին` որպես զոհվածի ազատամարտիկի այրի, ՀՀ պաշտպանության նախարարության կողմից 2008 թվականին տրամադրվել է 6,901.0 մլն.դրամ չափով պետական անհատույց ֆինանսական աջակցություն: Տրամադրված աջակցության հաշվին նա ձեռք է բերել բնակելի տուն, որի նկատմամբ 2008 թվականի սեպտեմբերի 19-ն գրանցել է սեփականության իրավունք:  
 Ներկայումս, դեռ լուծում է պահանջում շենքի 8 ընտանիքների բնակարանային խնդիրը:


1.2 Առկա խնդիրների առաջարկվող լուծումները. 

Որոշման նախագծով առաջարկվում է ՀՀ Արմավիրի մարզի 4-րդ աստիճանի վնասվածություն ունեցող, քանդման ենթակա Ակնալիճ համայնքի Նաիրյան թաղամասի N 1 բազմաբնակարան շենքի բնակիչների բնակարանային խնդրի լուծել Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին` շուկայից պատրաստի բնակելի տուն (բնակարան) ձեռք բերելու համար պետական ֆինանսական  աջակցության տրամադրման միջոցով:

Ընդ որում, աջակցությունը տրամադրել` Հայաստանի Հանրապետության կառավարության 2000 թվականի հոկտեմբերի 25-ի <<Հայաստանի Հանրապետության տարածքում (բացառությամբ աղետի գոտու վերականգնման առաջնահերթ ծրագրում ընդգրկված բնակավայրերի) քանդման ենթակա վթարային բնակելի տների բնակիչների բնակարանային խնդիրները լուծելու մասին>> N 682 որոշման 2-րդ կետի <<ա>> ենթակետով հաստատված կարգի դրույթների համաձայն:

Տրամադրվող աջակցության չափը հաշվարկվել է` ելնելով ՀՀ կառավարության 2000 թվականի հոկտեմբերի 25-ի N 682 որոշման 2-րդ կետի <<ա>> ենթակետով հաստատված կարգի դրույթների համաձայն ընտանիքներին (անձերի թվով) հասանելիք բնակարանի (սենյակների թվով) ընդհանուր մակերեսից և Վաղարշապատ քաղաքում (նախկին տարածաշրջանի կենտրոն) 2010 թվականի 1-ին եռամսյակի դրությամբ բազմաբնակարան շենքերի բնակարանների ընդհանուր մակերեսի 1 քառ.մ ձևավորված շուկայական միջին գնից`156.9 հազ.դրամ: 

2. Կարգավորման առարկան`  

ՀՀ Արմավիրի մարզի 4-րդ աստիճանի վնասվածություն ունեցող, քանդման ենթակա վթարային Ակնալիճ համայնքի Նաիրյան թաղամասի N 1 բազմաբնակարան շենքի բնակիչների վերաբնակեցման` բնակարանային խնդիրների հետ կապված հարցերի կարգավորումն է: 

3. Իրավական ակտի կիրառման դեպքում ակնկալվող արդյունքը.

Իրավական ակտի կիրառման արդյունքում ակնկալվում է ՀՀ Արմավիրի մարզի 4-րդ աստիճանի վնասվածություն ունեցող, քանդման ենթակա Ակնալիճ 
համայնքի Նաիրյան թաղամասի N 1 բազմաբնակարան շենքի բնակիչների վերաբնակեցմամբ լուծել նրանց անվտանգության խնդիրը: 

ՀՀ քաղաքաշինության նախարար Վարդան  Վարդանյան
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ 

ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ  ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության Արմավիրի մարզպետարանին գումար հատկացնելու մասին>>   Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՀՀ քաղաքաշինության նախարար Վարդան  Վարդանյան
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ
<<Հայաստանի Հանրապետության Արմավիրի մարզպետարանին գումար հատկացնելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական և տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի առաջանում:

ՀՀ քաղաքաշինության նախարար Վարդան  Վարդանյան












